
E 11/2022 Skrifleg fyrirspurn um sameiginlegar aðgerðir um 

matvælaöryggi á Norðurlöndum á viðsjárverðum tímum. 

Til ríkisstjórna Norðurlandanna 
 

Landbúnaðar- og skógræktarráðherrar Norðurlandanna komu saman í júní 2022 til að 

ræða matvælaöryggi og viðbúnað. Á fundinum var einnig rætt um forkönnun sem Nordic 

Agri Research (NKJ) og Nordic Forest Research (SNS) gerðu að beiðni Norrænu 

ráðherranefndarinnar stuttu eftir árás Rússlands á Úkraínu. Forkönnunin um hvernig 

styrkja megi lífhagkerfið, þ.e. skógrækt, landbúnað og sjávarútveg í breiðum skilningi, 

skapar grundvöll fyrir vinnu að samnorrænni stefnu til langs tíma. 

Neikvæðar afleiðingar af stríði Rússlands og Úkraínu krefjast þó einnig lausna til skemmri 

tíma. Sérstaklega stendur hefðbundinn landbúnaður frammi fyrir miklum áskorunum 

vegna takmarkaðs framboðs á fosfór og ammoníaki og þar af leiðandi einnig tilbúnum 

áburði. Einnig hafa raskanir orðið á markaði próteina fyrir dýrafæðu á undanförnum 

árum. 

Verðhækkanir á olíumörkuðum hafa aukið þrýsting á notkun annarra orkugjafa, ekki síst 

í landbúnaði, og geta minnkað matvælaöryggi á Norðurlöndum ef bændur neyðast til að 

bregða búi. ESB-ríkin Danmörk, Svíþjóð og Finnland hafa ásamt öðrum ESB-ríkjum 

komist að samkomulagi sem skapar stöðugleika fyrir verð á raforkumarkaði til skamms 

tíma, sem bætist við eigin stuðning og skattalækkanir landanna. Noregur hefur fyrir sitt 

leyti ákveðið að hækka uppbótargreiðslur fyrir orkunotkun í landbúnaði. Norðurlöndin 

þurfa að skoða hvort þau geti skapað betri forsendur fyrir notkun annarra orkugjafa í 

landbúnaði. Það er ljóst að ef landbúnaður á Norðurlöndum heldur áfram að vera háður 

jarðefnaeldsneyti skapar það of mikla áhættu fyrir matvælaöryggi á Norðurlöndum. Til 

langs tíma þurfa Norðurlöndin að skipta yfir í aðra orkugjafa til að auka viðnámsþol þeirra 

og minnka loftslagsspor svæðisins.   

Í ljósi þessa er eftirfarandi fyrirspurn lögð fram: 

Hvað skammtímaaðgerða getum við gripið til í sameiningu á Norðurlöndum til að létta 

undir með landbúnaði vegna stríðsins í Úkraínu? 

mailto:webredaktionen%40norden.org?subject=P%c3%b6ntun%20%c3%a1%20a%c3%b0gengilegu%20skjali&body=Sendu%20%c3%beennan%20p%c3%b3st%20til%20a%c3%b0%20panta%20a%c3%b0gengilega%20%c3%batg%c3%a1fu%20a%c3%b0%20eftirfarandi%20skjali%3a%0D%0A%0D%0A2023-05%5cE%2011_2022_fr%25C3%25A5ga_IS.pdf%0D%0A%0D%0AKve%c3%b0ja%0D%0ANorr%c3%a6na%20r%c3%a1%c3%b0herranefndin


 

 
2/2 

Hvernig ætla ríkisstjórnir Norðurlandanna að skapa betri forsendur fyrir notkun annarra 

orkugjafa í landbúnaði, í sameiningu og í einstökum löndum? 

